
Maersk boðar í dag frá at ein fimm-ára-avtala er gjørd fyri boripallin Maersk Guardian. Hann 

skal bora í danska partinum av Norðsjónum í fimm ár frá september 2016 at rokna. 

Talan er um eina avtalu sum gevur eina inntøku uppá eina góða milliard danskar krónur yvir 

fimm ár. 



- Vit eru sera væl nøgd við at vit aftur fáa Maersk Guardian í virksemi. Í tí marknaðinum vit 

hava í løtuni, so er neyðugt at hugsa nýtt fyri at tryggja boripallunum arbeiði, sigur Morten 

Pilnov, altjóða sølustjóri hjá Maersk Drilling, sambært heimasíðuni hjá felagnum. 

Maersk Guardian, sum er bygdur í 1986, liggur í løtuni í Fredrikshavn har hann verður 

liggjandi til hann skal inn í nýggju avtaluna næsta heyst. 

 


